
O‘ZBEK TILI O‘QITISH JARAYONIDA KORPUS LINGVISTIKASI 
VOSITALARIDAN FOYDALANISH IMKONIYATLARI 
 
Xoliyorova To‘lg‘anoy Ravshan qizi 
Termiz davlat pedagogika instituti magistranti  
 
Annotatsiya. Mazkur tezisda o‘zbek tili o‘qitish jarayonida korpus lingvistikasi yondashuvlaridan foydalanish 
imkoniyatlari yoritiladi. O‘zbek tili o‘qitish metodikasi va korpus materiallari uyg‘unlashuvi ta’lim 
samaradorligini oshirishga xizmat qilishi asoslanadi. 
 
Kalit so‘zlar: o‘zbek tili, korpus lingvistikasi, til o‘qitish, ta’lim jarayoni, lingvistik korpus, amaliy tilshunoslik. 

 

POSSIBILITIES OF USING CORPUS LINGUISTICS IN THE PROCESS OF 
TEACHING THE UZBEKISTAN LANGUAGE 
 
Kholiyorova Tolganoy Ravshan qizi 
Master's student of Termez State Pedagogical Institute 

 
Annotation. This thesis discusses the possibilities of using corpus linguistics approaches in the process of 
teaching the Uzbek language. It is based on the fact that the combination of Uzbek language teaching methods 
and corpus materials serves to increase the effectiveness of education. 
 
Keywords: Uzbek language, corpus linguistics, language teaching, educational process, linguistic corpus, applied 
linguistics. 

DOI: https://doi.org/10.47390/259-6/uzb-IV/No-23   

 

Kirish. Hozirgi globallashuv sharoitida ta’lim jarayoni va lingvistik tadqiqotlar uzviy 

bog‘liq holda rivojlanmoqda. Til o‘qitish metodikasida zamonaviy vositalar va innovatsion 

yondashuvlar muhim ahamiyat kasb etmoqda. Xususan, korpus lingvistikasi materiallaridan 

foydalanish til o‘rgatish jarayonini samarali tashkil etishda asosiy vositalardan biriga 

aylanmoqda. 

Asosiy qism. Korpus lingvistikasi tilning real hayotdagi qo‘llanilish namunalari asosida 

empirik tahlilga yo‘naltirilgan yondashuvdir. U o‘qitish  jarayonida: 

O‘quvchilarda tabiiy til ko‘nikmalarini shakllantirish, til birliklarining haqiqiy 

qo‘llanilishi asosida mashqlar tuzish, korpus asosida so‘z va iboralar kollokatsiyasini 

o‘rganish, frazeologik birliklar, terminlar, yangi leksik birliklar qo‘llanilish chastotasini bilish 

imkonini beradi. Korpus lingvistikasi yondashuvi o‘zbek tili o‘qitish metodikasiga quyidagicha 

ta’sir ko‘rsatadi: 

O‘quvchilar uchun tabiiy matnlar asosida tayyorlangan dars materiallari, lug‘at 

boyligini rivojlantirishga xizmat qiluvchi real kontekstga asoslangan mashqlar, leksik, 

morfologik va sintaktik mashqlarni korpus materiallari asosida tuzish, yozma va og‘zaki nutq 

ko‘nikmalarini rivojlantirishga yo‘naltirilgan topshiriqlar. 

Darslik va metodik qo‘llanmalarda korpus asosida olingan ma’lumotlarga tayangan 

holda o‘quv materiallarini ishlab chiqish. 

Bugungi kunda ingliz, rus va turk tillari o‘qitilishida korpus asosidagi darsliklar va o‘quv 

qo‘llanmalari keng qo‘llanmoqda. O‘zbek tili o‘qitish jarayonida esa bu yo‘nalish hali 

yetarlicha yo‘lga qo‘yilmagan. O‘zbek tili o‘qitishda korpus yondashuvi imkoniyatlari: 

https://doi.org/10.47390/978-9910-09-259-6/uzb-IV/No-23

Korpusdan olingan kollokatsiyalar asosida gap tuzish mashqlari, korpusda mavjud real 

kontekstlar asosida tarjima mashqlari, o‘quvchilarning yozma nutqini rivojlantirish uchun 

korpus asosida matn tuzish topshiriqlari, korpusdan olingan og‘zaki nutq namunalariga 

asoslangan tinglab tushunish mashqlari. Bu yondashuv orqali o‘quvchilarda faqat nazariy 

emas, balki amaliy til kompetensiyalari rivojlanadi. 

Xulosa 

Korpus lingvistikasi til o‘qitish metodikasida innovatsion yondashuv sifatida til 

o‘rganish jarayonining sifatini oshirishga xizmat qiladi. O‘zbek tili o‘qitish amaliyotiga korpus 

materiallarini tatbiq etish nafaqat lingvistik tadqiqotlar, balki pedagogik faoliyatda ham 

muhim ahamiyatga ega. Bu esa o‘quvchilarda til kompetensiyasini rivojlantirish, real 

kommunikativ vaziyatlarda tilni samarali qo‘llash ko‘nikmalarini shakllantirishga imkon 

yaratadi. 

